
2020-131-mut akissut 

Asasara Stine Egede 

Inatsisartut suleriaasianni § 37 naapertorlugu qaammataasatigut oqarasuaatit pillugit 
Naalakkersuisunut apeqquteqaateqarputit. Apeqqutitit uannit akineqartussatut 
innersuunneqarput. Apeqqutitit matuma king ul iani ataasiakkaarlugit allanneqarput, 
akissummillu malitseqarlutik. 

Apeqqut 1. Nunaqarfinni isorliunerusunilu attaveqaatit internet, telefon il.iI. 
attaveerunnerini, annertuumillu ajutoortoqartillugu sillimaniarneq 
eqqarsaatigalugu attaveqaatit qanoq ittut periarfissaalersarpat? 

Akissut: Oqarasuaatit internetillu saniatigut VHF-radio aamma qaammataasatigut 
oqarasuaat atorlugit attaveqaqateqarnissaq ajornanngilaq. 

Apeqqut 2. Naalakkersuisut oqarasuaatinik angallattakkanik qaammataasakkut 
attavilinnik, Nunaqarfinni Peqqissaaviit 
attaveqaasersornissaanniklpilersornissaannik pilersaaruteqarnerlutik? 

Akissut: Ineqarnermut Attaveqaqatigiinnermullu Naalakkersuisoqarfik Peqqissutsimut 
Naalakkersuisoqarfimmiit akissuteqaammik imaattumik pissarsivoq: 

"Peqqinnissaqarfik maannarpiaq nunaqarfinni nakorsiartarfiit qaammataasatigut 
oqarasuaatinik angallattakkanik Iridium-inik pilersorneqarnissaannik 
pilersaaruteqanngilaq. Maanna napparsimaviit peqqissaaviillu tamarmik 
qaammataasatigut oqarasuaatinik angallattakkanik Iridium-inik peqarput." 

Tamatuma saniatigut Peqqissutsimut Naalakkersuisoqarfik ima ilisimatitsivoq: 

"Attaveqaqatigiinnermi aqqutinut allanut tunngatillugu peqqinnissaqarfimmi VHF
radiut pissarsiarium inarnerusinnaanersut akikinnerusinnaanersullu 
oqallisigineqarsimavoq, kisiannili tamanna pillugu Peqqinnissaqarfimmut 
malittarisassanik toqqaannartumik allassimasoqanngilaq. 

Radiut analogit, soorlu VHF-it aamma UHF-it paasiuminaallisaruminaapput, 
taamaattumillu kikkut tamat oqaloqatigiinnernut malinnaasinnaanissaat 
pinngitsoorum inaappoq. 

Radioqarneq analogimiit digitalimut ineriartortinneqarmat, analogimi 
paasium inaallisakkam ik attaveqaqatigiinnissap ineriartortinneqarnissaa 
unam m illernangaatsiartutut isigineqartariaqarpoq." 

Apeqqut 3. Nunaqarfiit, lIIoqarfiillu avinngarusimasut isorliunerusullu 
Peqqinnissaqarfii oqarasuaatinik angallattakkanik qaammataasakkoortunik 
(Iridium-i nik) pilersorneqassagaluarpata qanoq akeqassava? 

a. Pisiarineri? 
b. Ukiumut attaveqarneranut akiliutit? 

Akissut: Peqqissutsimut Naalakkersuisoqarfimmiit ilisimatitsissutigineqartut malillugit, 
2019-im i maajip qaammataani nunaqarfiit najugaqarfiillu 59-it nunaqarfiit 
nakorsiartarfiinik imaluunniit nunaqarfinni peqqissaasunik peqarput. 

Iridium-imik attaviliinerup akia, akigititat aammalu Iridium-imik oqarasuaatit akii TELE
POST-ip nittartagaani takuneqarsinnaapput. 

Neriuppunga qulaani allaqqasuni apeqquteqaatitit akineqartut. 

Inussiarnersum ik inuulluaqqusillunga 

